
Graca o be le kgauswi le go belegwa motseng wo
monyane go la Mozambique. Naga e be e dilla gomme
batho ba be ba buswa. Dikolo tsa bana e be e se tse

di botse gomme bontsi bja bana bo be bo sa kgone go
bala. Mmago Graca o ile a lora a e fa bana ba gagwe
mahlatse. Eupsa ntle le thuto go be go se na tshepho le
ye nnyane.




Graca e tla ba ngwana wa boselela. Eupsa
tiragalong ye ya go thabisa go be go na le
manyami a magolo. Papago bona yo ba mo
ratago o be a le a lwala kudu. O lorile gore
ngwana wa gagwe wa mosetsana wa pheijane
o tla ya sekolong se se kaone. O tsebile gore
thuto e tla mo thusa go hwetsa tSe yena a di
hlokago. Lapa la gabo le ile la tshepisa gore le
tla dira gore toro ya papagwe e be nnete.




Dibeke fela morago ga lehu la papago bona,
lesea le leswa le ile la belegwa. O filwe leina
la go swanela le le botse le Tshegofatso ye
a bego a le yona —=— Graca. Ge mengwaga

e feta, Graca o ile a tlisa lethabo le le ntsi
go lapa la gabo gomme bona ba ile ba
phethagatsa tshepiso ye ba e tshepisitsego
papago bona. Graca o tla hwetsa thuto ye
botse.




Graca o somile botse sekolong gomme bjalo ka
kgarebe o amogetse mpho ye e tlogo fetola bophelo
bja gagwe. E be e le thekgo ya tshelete ya thuto gore
a tsene sekolo sa go huma sa toropong. O ile a lora
go ba morutisi le go somisa thuto ya gagwe go ruta
ba bangwe. O be a nyaka gore bana ba naga ya
gabo ya Mozambique kgone go bala le go ngwala. O
be a lora ka nako yeo bana ka moka ba tlogo tsena
sekolo.



Graca somile botse sekolong sela sa ka
toropong gomme mengwaga morago ga fao
o ile a Segofatswa gape. E be e le thekgo

ye nngwe ya ditShelete tSa thuto gore a ye

a tsene yunibesithing ya kgole nageng ya
Potokisi. O kopane le bagwera ba baswa, a
ithuta maleme a maswa le go bala dipuku tse
di ntsi. O phethagaditse toro ya gagwe ya go
ba morutisi.

TSe ka moka di thabisitse Graca kudu. Go
be go na le selo se setee se se bego se mo
nyamisa...




Morago gae batho ba be ba
gateletSwe. Eupsa bjale Graca o be

a rutegile, a na le bokgoni le tshepo.
Gape o bile le bagwera bao ba bego
ba na le maikutlo a go swana le a
gagwe a gore bana ba tsene sekolo.

O tla Somisa tsebo ya gagwe le go
somisana le bagwera ba gagwe.
Mmogo ba tla tlisa phetogo nageng ya
Mozambique.

Matelelong, ka thuso ya bagwera ba
bagwe ka moka, Mozambique e ile ya
hwetsa tokologo!



Monna yo a kgethilego go eta pele naga e
be e le mogwera wa Graca wa go ikgetha,

Samora Machel. Ba ile ba ratana gomme ba
nyalana.

£
J—
_—
—,
[
=
M
e
s
gy




Graca o ile a fiwa mosomo wo bohlokwa wa
go bona gore bana Mozambique ka moka ba
hwetSa thuto ye botse. E be e le mosomo wo
boima gobane go be go na le bana ba bantsi
go la Mozambique bao ba sa kgonego go
bala. O be a tseba gore ba be ba nyaka thuto
gomme a nyaka go dira diphetogo tsa nnete
ka gare ga naga ya gabo. O thomile ka dikolo
tSa fase le go tsenya basemane le basetsana
ka diphaposing tSa sekolo. Bokgoni bja go
bala le go ngwala e bile Sedi ya gagwe le go
fa bana dipuku.




Graca le Samora ba be ba na le bana ba
babedi. Ba be ba na le toro e tee ya go
aga maphelo a mabotse a lapa la bona le
go badudi ba Mozambique. Ba be ba na le
lethabo le legolo le tshepo.

Morago, ka letsatsi le lengwe le lebe, Samora
o hlokofetse kotsing ya sefofane.




Graca o iletse Samora mengwaga ye mentsi,
eupsa o ile a hwetSa lerato gape. O kopane
le monna yoo le yena a phetsego bophelo
bja gagwe a lora go tlisa tokologo, tshepo le
thuto go batho ba gabo.

Graca o nyalane le Nelson Mandela gomme
mmogo ba somile go thusa bana ba Afrika.




Ditoro tsa Graca di fetogile nnete. O bile
morutisi. O ketekile tokologo ya naga ya
gabo. O diretSe gore bana ba bantsi ba kgone
go hwetSa thuto, le menyetla ya gore le bona
ba fihlelele dilo t3e di botse.

Puku se ngwanaka. Ke eng
seo e tla o hlohleletsago go
se dira?




